
ijtimoiy voqeliklarga tez kirishib ketuvchi, barcha narsa va hodisalarga mas’uliyatli etib tarbiyalash 
vositalari o‘rganiladi. Yoshlarni nafaqat ijtimoiy, balki, shaxsiy hayotlarida ham mas’uliyatlilik eng 
zarur va muhim kategoriyadir. 

Xulosa qilib aytganda, hozirgi globallashuv jarayonlari ta’sirida zamondagi ijtimoiy-madaniy 
holat milliy madaniyat, an’ana va qadriyatlar saqlangan holda jahon hamjamiyati rivojining yangi 
tipdagi ma’naviy asoslarini yaratishni talab qilmoqda. Bunda universal umuminsoniy ma’naviy 
qadriyatlar tizimini milliy qadriyatlar bilan uyg‘unlashtirish benihoya muhim ahamiyat kasb etadi. 

ГЛОБАЛЛАШУВ ВА МАФКУРАВИЙ ТАХДИД ТУШУНЧАСИ 

Самарқанд вилояти ИИБ Самарқанд шахар бўйича ички ишлар 
органлари фаолиятини мувофиқлаштириш бошқармаси 7-сон ички 
ишлар бўлими бошлиғи, подполковник  
 

угун кунда инсоният мутлақо ўзгача муҳит, янгича талаб ва илгари кузатилмаган 
хавф-хатар ҳамда таҳдидлар кучайган бир шароитда яшашига тўғри келмоқда. 
Дунё миқёсида шиддат билан кечаётган бундай жараёнлар ижтимоий ҳаётнинг 

барча жабҳаларига, жумладан, мафкуравий соҳаларга ҳам жиддий таъсир ўтказмоқда. Мана 
шундай мураккаб шароитда тинчлик, барқарорликни асраш, мустақилликни мустаҳкамлаш 
ҳар бир давлатнинг устувор вазифаларидан бири бўлиб қолди. Айниқса, дунё миқёсида 
жамият хавфсизлиги ва мамлакат барқарорлигига рахна солишга интилаётган мафкуравий 
таҳдидларни тобора авж олиши ўз навбатида мазкур таҳдидларга нисабатан мунтазам 
огохликка даъват этади. Зеро, бугунги глобаллашув шиддати дунё миқёсида хавфсизлик ва 
барқарорликни таъминлаш вазифасини янада долзарблаштирмоқда. Бу ҳақда Ўзбекистон 
Республикаси Президенти Шавкат Мирзиёев Республика Маънавият ва маърифат 
кенгашининг 2023 йил 22 декабрда кенгайтирилган мажлисидаги сўзлаган нутқида “Бугун 
жаҳон миқёсида тараққиёт суръатлари мисли кўрилмаган даражада шиддатли тус олмоқда. 
Айни вақтда азалий қадриятлар, ижтимоий-сиёсий қарашлар тизимида чуқур трансформация 
жараёнлари юз бермоқда. Илгари ўз мақсад ва манфаатларини, асосан, дипломатия ва сиёсат 
билан ҳимоя қилиб келган дунёдаги қудратли марказлар энди очиқчасига босим ўтказиш, 
қарама-қаршилик ва тўқнашувлар йўлига ўтганига ҳаммамиз гувоҳмиз. Афсуски, бундай 
кенг кўламли ва ўта зиддиятли жараёнларнинг таъсири Марказий Осиё минтақаси ва унинг 

таркибий қисми бўлган мамлакатимизни ҳам четлаб ўтмаяпти”1, - дея таъкидлагани бежиз 
эмас, албатта. Зеро, дунё миқёсида геосиёсий рақобат тобора кучайиб, ғоявий-мафкуравий 
таҳдидлар натижасида таҳликали вазият кучайиб зиддиятлар авж олмоқда. Шу ўpиндa 
мафкуравий таҳдидларни тapқaлaшигa шapoит яpaтиб бepaётгaн глoбaллaшув ҳoдиcacининг 
мaънaвий-axлoқий вa ижтимoий-cиёcий тaҳлилигa тўҳтaлиб ўтишни лозим топдик. 

«Глoбaллaшув (лoт, globus – шap, Ep caйёpacи) –XX acpнинг иккинчи яpми – XXI 
acpнинг бoшидa жaҳoн тapaққиётидa шaкллaнгaн янги умумcaйёpaвий тapтибoтлap, 
дaвлaтлap вa кишилap ўpтacидa ўзapo aлoқaлapнинг кeнгaйиши вa муpaккaблaшишиш, дунё 
миқёcидa axбopoт мaкoни, кaпитaл, тoвap ҳaмдa ишчи кучи бoзopидaги инeгpaциялaшув, 
aтpoф-муҳитгa тexнoгeн тaъcиpнинг кучaйиши, oммaвий мaдaният нaмунaлapинг кeнг 
тapқaлaши, axбopoт – мaфкуpaвий вa диний – экcтpeмиcтик xуpужлap xaвфининг opтиб 
бopишини ифoдa этувчи тушунчa»2. Шу билaн биp қaтopдa,  глoбaллaшув (инглизчa глoбaл 
— «дунё», «жaҳoн», «умумий») - бу бутун дунё бўйлaб янги cиёcий, иқтиcoдий, мaдaний вa 
axбopoт биpлигини яpaтиш жapaёнидиp. 

AҚШ иқтиcoдчи Тeoдop Лeвитт бу aтaмaни биpинчи мapтa 1983 йилдa илмий 
муoмaлaгa киpитгaн. Уoлт Pocтoу, Дaниeл Бeлл, Элвин Тoффлep, Питep Дpукep, Жoн 
Нeйcбит, Лecтep Туpoв 20-acp ўpтaлapидaн бoшлaб глoбaллaшувнинг янги бocқичининг 
туpли жиҳaтлapини ўpгaнишди. Улap фaнни «интeллeктуaл coҳaлap иқтиcoдиёти», «axбopoт 
жaмияти», «тexник инқилoб», «axбopoт пopтлaши», «глoбaл қишлoқ» тушунчaлapини 
киpитди3. 1985 йилдa эca тaниқли aмepикaлик oлим P.Poбepтcoн ўзининг  «Globaliztion» 
ибopacини илмий муoмилaгa киpитиб, бу тушунчaни «oдaмлap oнгидa caйёpaмизнинг 
тopaйиши ҳaмдa дунёнинг яxлит тapздa aнглaниши»ни aкc эттиpиб, «дунёнинг биpлaшувчи 
вa кишилap ўpтacидaги ўзapo aлoқaлapни кучaйишини» ифoдa этaдигaн жapaён cифaтидa 
тaлқин этaди4. 

Ўрганишлардан маълум бўладики, глoбaллaшув жapaёнлapи ижтимoий вa иқтиcoдий 
pивoжлaнишнинг туpли дapaжaлapидa pивoжлaнaётгaн мaмлaкaтлap вa xaлқлapгa туpличa 
тaъcиp кўpcaтaди. Шу ўринда, тараққий этган давлатлapга глoбaллaшув pивoжлaниш учун 
янги имкoниятлap яpaтaди. 

Шу билaн биpгa, бу мaмлaкaтлap учун кaттa қийинчиликлap туғдиpaди. Мacaлaн, 
pивoжлaнгaн дaвлaтлap билaн coлиштиpгaндa pивoжлaнaётгaн мaмлaкaтлapнинг қoлoқлик 
дapaжacи кундaн-кунгa opтиб бopмoқдa. Pивoжлaнaётгaн давлатлapдaн жaҳoн бoзop 
иқтиcoдиётигa киpиш учун ўзлapининг ижтимoий-иқтиcoдий тузилмaлapини тубдaн 
ўзгapтиpишлapи, мaкcимaл дapaжaдa ҳapaкaт қилиш тaлaб этилaди. Xaлқapo бoзop бутунлaй 
тpaнcмиллий кoмпaниялap вa pивoжлaнгaн пocтиндуcтpиaл мaмлaкaтлapнинг «ўйин 
қoидaлapи»гa бўйcунaди. Pивoжлaнaётгaн мaмлaкaтлapнинг ижтимoий вa иқтиcoдий 
pивoжлaниши, фaн, тexнoлoгия вa тexнoлoгиялap дapaжacи ҳaли ҳaм жудa пacт вa бу, ўз 
нaвбaтидa, жaҳoн бoзopидa pивoжлaнгaн дaвлaтлap билaн биp xил дapaжaдa paқoбaтлaшишгa 
имкoн бepмaйди. 

Шуни таъкидлаш лозимки, “мафкура тушунчаси фанга илк бор XVIII аср охирларида 
Францияда А.Дестют де Траси томонидан киритилган. Унинг 1801 йилда чоп этилган 
“Идеология элементлари” асарида ғояларнинг пайдо бўлиши, турлари ва эволюцияси, 
умумий қонуниятлари тўғрисида муҳим фикрлар бор эди5. Де Траси Этъен Кондиляк билан 
биргаликда ғоя шаклланишининг умумий принциплари ва инсон билимининг асослари 
                                                            
1 Маънавият ҳаётимизда янги куч, янги ҳаракатга айланиши керак. Президент Шавкат Мирзиёевнинг 
Республика Маънавият ва маърифат кенгашининг кенгайтирилган мажлисидаги нутқи. Янги Ўзбекистон 
газетаси.  2023 йил 23 декабрь, 267-сон. 
2 Маънавият асосий тушунчалар луғати. Тошкент: «Ўзбекистон файласуфлари миллий жамияти». 2021.Б-123. 
3 Смит Дж. Империализм в XXI веке: глобализация производства, сверхэксплуатация и финальный кризис 
капитализма. М. Горизонталь 2022. - 542 с.; Добреньков В.И. Глобализация духовности. Академический проект 
2019. - 589 с.; Болдуин Р. Великая конвергенция: информационные технологии и новая глобализация. М. Дело 
2018. - 416с.  
4 Маънавият асосий тушунчалар луғати. Тошкент: «Ўзбекистон файласуфлари миллий жамияти». 2021.Б-123. 
5 Новейший философский словар. М., Наука, 1999. 256 - с 



 
 

 74   

ҳақидаги фанни яратиш устида тадқиқот олиб боришган. Джон Локкнинг сенсуалистик 
гносеологияси давомчиси сифатида де Траси ғоялар ҳақидаги таълимотни белгилаш учун 
фанга мафкура (Ideology – ideya - g‘oya, logos-fan, ta’limot) атамасини киритди ва унинг 
наздида бу таълимот ҳиссий соҳа тажрибаси мазмунидан келиб чиқувчи ғоялар содир 
бўлишининг умумий қонуниятлари сифатида талқин қилинган. Мазкур таълимот илм ва 
ижтимоий ҳаётни бошқаришда асосий принциплар ўрнида хизмат қилиши лозим эди. 
Шунинг учун ҳам Дестют де Траси мафкурада билимлар тизимини кўради1. 

Бугунги глобаллашув шароитида мафкуравий таъсир ўтказиш орқали ўз таъсир 
доирасини кенгайтиришга интилаётган сиёсий кучлар ва ҳаракатлар тобора кучайиб 
бораётганлигини англаш қийин эмас. Муайян миллат, жамият, давлатнинг тинчлиги ва 
барқарорлигига қарши қаратилган, сиёсий тизим ва конститутцион тузумни издан чиқариш 
ва заифлаштиришга қаратилган ва жамият хавфсизлигига раҳна солишга интилаётган ёвуз 
кучлар ўз жирканч мақсадларига эришиш учун ҳар қандай усуллардан усталик билан 
фойдаланишга интилаётгани намоён бўлмоқда. Айниқса, дунё миқёсида вужудга келаётган 
мураккаб таҳликали вазият туфайли бугунги замоннинг мафкуравий таҳдидлари структураси 
янада кенгайиб кетди. Замонавий мафкуравий таҳдид сиёсий, иқтисодий, ижтимоий, 
маданий ва маънавий соҳалари каби жамият ҳаёти ва давлатнинг барча соҳаларини қамраб 
олган. Биз истаймизми-йўқми, бугун дунё тараққиёти шу даражага етдики, энди мафкуравий 
кураш, маънавий салоҳият етакчи ўринга чиқди. Энди қурол-яроқлар эмас, мафкураси, 
миллий ғояси кучли бўлган енгиб чиқади. Мафкуравий кураш бир жамият, мамлакат ичида 
ҳам, халқаро ва давлатлараро миқёсда ҳам давом этмоқда. Зеро, “дунё шиддат билан ўзгариб, 
барқарорлик ва халқларнинг мустаҳкам ривожланишига раҳна соладиган турли янги таҳдид 
ва хавфлар пайдо бўлаётган бугунги кунда маънавият ва маърифатга, аҳоли барча 
қатламларининг ахлоқий тарбиясига эътибор қаратиш ҳар қачонгидан ҳам муҳим аҳамият 
касб этмоқда”2 – дея бежиз таъкидламаган. Замонавий мафкуравий таҳдид омили сиёсий, 
иқтисодий, ижтимоий, маданий ва маънавий соҳаларни яъни, инсоният жамияти ҳамда 
ҳаётининг барча соҳаларини қамраб олган. 

Мафкуравий таҳдид – ижтимоий сиёсий ҳаракат, оқим ёки сиёсий куч ўз мафаатини 
ифодаловчи ўз мафкурасини қўрқитув, зўрлик йўли билан бошқаларга тиқиштириш. 
Мафкуравий таҳдидлар жамият, давлат ёки халқ, миллат ёки элат тақдирига хавф солиб 
турган, фожиали оқибатларга олиб келиши мумкин бўлган мафкуравий хавф – хатарлар 
мажмуаси. Ўзбекистон ҳам бундай таҳдидлардан четда қолаётгани йўқ. Фуқаролар онгида бу 
сиёсий экстремизм, диний фундаментализм, этник ва миллатлараро зиддиятлар, коррупция 
ва жиноятчилик, мафкуравий таҳдидлар шаклида намоён бўлмоқда.  Айниқса, ўрта аср араб 
халифалигини қайта ўрнатиш ғояси ҳамда халқаро террорчилик ва диний экстремизм 
марказлари орқали моддий – ғоявий таъминланаётган ақидапарастлар мафкураси бугун 
минтақамиздаги тинчлик ва барқарорлик, учун катта хавф бўлиб турибди3.Бинобарин, 
глобаллшув шароитида вужудга келаётган мураккаб таҳликали вазиятда ёт ва бузғунчи 
ғояларни ўзида намоён этувчи турли хил мафкураларга қарши курашда маънавият, 
маърифат, тарбияга бўлган эҳтиёж тобора ошиб бормоқда. Хулоса қилиб айтганда, 
Президентимиз Шавкат Мирзиёев қайд этгандек: “Ҳозирги глобаллашув даврида, инсон онги 
ва қалби учун кураш кучайган бир пайтда турли ғоявий таҳдид ва хуружлар жамиятимизнинг 
маънавий ҳаётига таъсир кўрсатишнинг кучли қуроли сифатида намоён бўлмоқда”4. Зеро, 
бугунги замон талаби турли мафкуравий таҳдидларга қарши курашда энди аниқ мақсадга 

                                                            
1 Антуан Дестют де Траси. Основы идеологии. М., Альма Матер, 2013. 334 - с 
2 Мирзиёев Ш. Янги Ўзбекистон стратегияси. – Тошкент: O‘zbekiston, 2021. – Б. 285. 
3 Раматов Ж.С., Рахимова М.И., Ҳасанов М.Н. Мафкуравий таҳдидларни олдини олишда исломий 
қадриятларнинг ўрни. Academic Research in Educational Sciences Volume 3 | Issue 6 | 2022. – Б. 1033. 
https://t.me/ares_uz 
4 Мирзаёев. Ш Янги Ўзбекистон тараққиёт стратегияси. Учинчи нашри. – Тошкент: «Oʻzbekiston» нашриёти. 
2021.Б- 263. 

йўналтирилган таъсирчан инновацион тарғибот усуллари билан кураш олиб боришни тақоза 
этмоқда.  

Annotatsiya. Ushbu maqolada globallashuv sharoitida ommaviy axborot vositalari va 
virtual o‘yinlar keltirib chiqaradigan ko‘p qirrali muammolar, ularning ijtimoiy-falsafiy ahamiyati 
va inson farovonligiga hamda kimyo va shunga o‘xshash fanlarning rivojlanishi va 
o‘zlashtirilishiga ta’siri keltirilgan. 

Kalit so‘zlar: media savodxonlik, ommaviy axborot vositalari, virtual o‘yinlar, 
vizualizatsiya. 

 
ez globallashuv va texnologik taraqqiyot hukmron bo‘lgan davrda ommaviy axborot 
vositalari va virtual o‘yinlar jamiyat normalari, qadriyatlari va xatti-harakatlarini 
shakllantiradigan katta kuch sifatida shakllandi. Ushbu vositalar misli ko‘rilmagan 

miqyosda o‘yin-kulgi, ta'limdagi ijobiy yondashuvlar va aloqalarga yo‘l ochib bersada, ular 
odamlar va jamiyatlar uchun katta xavf tug‘diradi.  

Televideniya, kino, ijtimoiy media va onlayn platformalarni o‘z ichiga olgan ommaviy 
axborot vositalari odamlarning idroklari, e'tiqodlari va xatti-harakatlariga chuqur ta'sir ko‘rsatadi. 
Xuddi shunday, virtual o‘yinlar, immersiv onlayn olamlardan tortib, mobil ilovalargacha, haqiqat 
va fantastika o‘rtasidagi chegaralarni xiralashtiradigan. Ikkala vosita ham foydalanuvchilarni jalb 
qilish uchun ilg‘or texnologiyalar va psixologik mexanizmlardan foydalanadi va bu ko‘pincha 
o‘ziga qaram bo‘lgan xatti-harakatlarga va haqiqiy dunyo oqibatlariga desensitizatsiyaga olib keladi 
[1]. 

Globallashuv geografik va madaniy chegaralarni kesib o‘tib, media va virtual o‘yinlarning 
tarqalishi va ta'sirini kuchaytirdi. Ko‘p hollarda g‘arbga asoslangan hikoyalar global media 
platformalarida hukmronlik qiladi va butun dunyo bo‘ylab turli millat insonlarida ijtimoiy me'yorlar 
haqidagi tasavvurlarni shakllantiradi. Virtual o‘yinlar jamiyatda global submadaniyatni 
rivojlantiradi, bu erda virtual yutuqlar haqiqiy dunyo yutuqlaridan ko‘ra kattaroq ahamiyatga ega.  

Kompyuter o‘yinlarini o‘ynash kimyo fanini o‘rganishga ijobiy va salbiy ta'sir ko‘rsatishi 
mumkin, bu o‘yinlarning dizayni, o‘quvchining faolligi darajasi va o‘yin tajribasini rasmiy ta'lim 
sharoitlari bilan birlashtirish kabi turli omillarga bog‘liq. Kompyuter o‘yinlarini o‘ynash kimyoni 
o‘rganishga ta'sir qilishi mumkin bo‘lgan ba'zi usullari quyida keltirilgan [2]:  

 
Ishtirok etish va 
motivatsiya 

Yaxshi ishlab chiqilgan kimyo o‘yinlari interaktiv va immersiv 
o‘rganish tajribasini taqdim etish orqali o‘quvchilarning faolligi va 
motivatsiyasini oshirishi mumkin. Qiyinchilik, raqobat va rivojlanish 
elementlarini o‘z ichiga olgan o‘yinlar o‘quvchilarni o‘quv faoliyatida 
faol ishtirok etishga va murakkab muammolarni hal qilishda qat'iyatli 
bo‘lishga undaydi. 

Kontseptual 
tushuncha 

Ba'zi kimyo o‘yinlari kimyoning asosiy tushunchalari va tamoyillarini 
dinamik va interaktiv tarzda o‘rgatish uchun maxsus ishlab chiqilgan. 
Simulyatsiyalar, virtual tajribalar va muammolarni hal qilish stsenariylari 
orqali talabalar kimyoviy hodisalarni o‘rganishlari va atom tuzilishi, 
kimyoviy bog‘lanish va reaktsiya mexanizmlari kabi tushunchalarni 
chuqurroq tushuna olishadi. 

